
IQTISODIYOTNI BARQAROR 
RIVOJLANISHDA YASHIL 
IQTISODIYOTNING O‘RNI

Ibragimova Gulchehra Toxirovna
Fan va texnologiyalari universiteti “Iqtisodiyot” kafedrasi katta o‘qituvchisi

Annotatsiуa: Maqolada insoniyatning turmush darajasining o‘sishi mamlakat iqtisodiy o‘sish darajasi asosida ta’minlanishi 
va bu ekologik xavf evaziga, xususan, demografik o‘sish, tabiiy resurslar zaxirasi muttasil kamayib borayotgani xususida 
fikri yuritiladi. Yosh avlodning iqtisodiy madaniyatini rivojlantirishda yashil iqtisodiyotning ta’limdagi o‘rni haqida fikir, mulo-
hazalar va takliflar kiritilgan.

Kalit so‘zlar: yashil iqtisodiyot, barqaror rivojlanish, ekologik barqarorlik, iqtisodiy o‘sish, tabiiy kapital, iqtisodiy tarbiya, 
iqtisodiy madaniyat.

Abstraсt: The article considers the fact that the growth of the standard of living of mankind is ensured on the basis of the 
level of economic growth of the country, and due to this environmental risk, in particular demographic growth, a decrease 
in natural resources reserves. Thoughts, comments and suggestions on the role of the green economy in education and 
in the development of the economic culture of the younger generation are included.

Keу words: green economy, sustainable development, environmental sustainability, economic growth, economic devel-
opment, economic culture.

Аннотация: В статье рассматривается тот факт, что рост уровня жизни человечества обеспечивается на основе 
уровня экономического роста страны, и счет этого экологического риска, в часности демографического роста, 
снижение запасов природных ресурсов. Включены мысли, коментарии и предложения о роли зеленой экономики 
в образовании и в развитии экономической культуры молодого поколения.

Ключевые слова: зеленая экономика, устойчивое развитие, экологическая устойчивость, экономические рост, эко-
номическое оброзование, эконмическая культура.

K I R I S H
Bugungi 21-asr boshiga kelib jahon bo‘ylab kundan kunga tovar va xizmatlar bozorida yangi turdagi inno-

vatsion tovar va xizmatlar taklifi shiddatli tus olmoqda. O‘z o‘rnida iqtisodiyot rivojlangan sari inson ehtiyojlari 
cheksizligi yanada oshib bormoqda. Iqtisodiy rivojlanish ishlab chiqarish va iste’molning doimiy o‘sishi bilan 
birga keladi. Bir tomondan, ishlab chiqarishning jadal rivojlanishi aholi farovonligini oshirishga yordam bersa, 
ikkinchi tomondan, atrof-muhitga salbiy ta’sir ko‘rsatmoqda. Dunyoda barqaror rivojlanishga o‘tish zarurati 
asosan iqtisodiy rivojlanish va atrof-muhitning buzilishi o‘rtasidagi nomutanosiblikni kuchayishi bilan bog‘liq. 
So‘nggi 30 yil ichida jahon YAIMda sezilarli o‘sish kuzatidi va uning sur’ati 4 barobardan ortiqni tashkil etildi. 
Jahon iqtisodiyotidagi ushbu holat yuz millionlab odamlarning turmush darajasini oshishiga sabab bo‘ldi. Biroq 
bu o‘sishga tabiiy kapitalga nisbatan global ayovsizlik va ekotizim degradatsiyasi tufayli erishildi.

Hozirgi vaqtda insonning tabiat qonunlari va ekologik xavflar haqidagi bilimlarining yetarli emasligi sayyora-
dagi og‘ir ekologik inqirozga olib keldi.

Shuning uchun ham ekologik oqibatlari noaniq bo‘lgan tabiatni ekspluatatsiya qiluvchi yangi megaproyekt-
larga ham juda ehtiyotkorlik bilan munosabatda bo‘lishni talab etadi. Aks holda, ushbu xatarlar juda xilma-xil 
bo‘lib, ular iqlim o‘zgarishi va qurg‘oqchilik kabi turli xil muammolarga olib keladi. Yangi yashil iqtisodiyotning 
asosiy maqsadi atrof-muhit uchun xavflarning sezilarli darajada kamayishi va ushbu xavflarning tanazzulidir.

Hozirgi davrda dunyohozirida siyosatchi va iqtisodchilarning asosiy e’tibori mamlakatlar iqtisodiyotining 
yuqori darajada iqtisodiy o‘sishni qo‘lga kiritishidir. Ha, bu iqtisodiy nuqtayi nazardan to‘g‘ri, mamlakatlarning 
yalpi ichki maxsulotining hajmi qanchalar oshib borishi – bu mamlakat qudratini, aholining farovon turmush 
tarzini ta’minlanishini va mamlakatni dunyohozirdagi tutgan o‘rnini belgilaydi. Ammo, bu nimani, qanday oqibat-
larga olib kelishi hisobiga amalga oshirilayotganligini e’tiborga olish vaqti allaqachon yetib kelgan-ku. Ushbu 
masala bugungi kunning eng dolzarb muammolaridan biri darajasiga yetib keldi. Bu borada ekolog– iqtisod-
chilar Amerika qo‘shma shtatlarning radikal ekologi Edvard Abbeyning “o‘sish uchun o‘sish– saraton hujayrasi 
mafkurasi”, degan fikriga ko‘proq xayrixoh bo‘lishadi. Shunga qaramay bugungi kapitalistik mafkurada iqti-
sodiy o‘sish insonlarni halokatga olib borishi, ularning farovonligini yaxshilanmasligi muhim emas balki, muhimi 
jahon bozoridagi biznes, ko‘proq pulni qo‘ldan qo‘lga oqib yurishi va yuqori darajadagi foydaga ega bo‘lish. 
Insonlarning moddiy jihatdan naqadar ta’minlanganlik darajasi asosida hayot sifatini aniqlash bu yetarli ko‘rsat-
kich bo‘la olmaydi. Chunki bunday iqtisodiy o‘sish sayyoramiz tabiiy boyliklardan ayovsiz foydalanish, havo 
havzasini ifloslanishi, ichimlik suvini kamayishi, tabiiy ofatlarning ko‘payishi va tezlashishi hisobidan erishilgan-
ligi nafaqat sayyoramiz, balki hayotimiz sifatini pasaytirgani uchun ham katta muammo hisoblanadi.

Salbiy ekologik tendensiyalarning davom etishi butun insoniyat uchun ham, alohida mamlakatlar uchun 
ham o‘ta xavfli oqibatlarga olib kelishi mumkin. Dunyo aholisi 2040-yilga kelib 7 milliarddan 9 milliard kishiga 
ko‘payadi va o‘rta sinf iste’molchilarining soni kelgusi 3 yil ichida 20 milliard kishiga ko‘payadi va resurslarga 
bo‘lgan talab shiddatli ravishda oshadi. 2030-yilga kelib dunyo aholisining oziq-ovqatga bo‘lgan ehtiyoji kamida 
50%, energiya 45% va suv resurslari 30% ga oshadi va bularning barchasi ekologik chegaralar keng iqtisodiy 
o‘sishga yangi cheklovlar qo‘ygan bir paytda sodir bo‘ladi. Shuningdek, kelgusi o‘n yilliklarda jahon oziq-ovqat 
narxlari real ravishda 30-50% ga ko‘tarilishini kutishimiz mumkin, bu esa narxlarning beqarorligini oshiradi va 
yuz millionlab odamlarning ahvolini yomonlashtiradi [3].

Ushbu holat asosan aholini sonini o‘sib borishi bilan bog‘liq holda yuzaga kelishi prognoz qilinmoqda, lekin 
shu bilan birga ko‘zda tutilmagan tabiat injiqliklari, insonlarning tabiatga bo‘lgan ayovsiz munosabatlari, siyosiy 
va biologik urushlar va boshqa global omillarning yuzaga kelishi jarayonni yanada tezlashtirishi va yomonlash-
tirishi mumkin.

Bugungi kunda ekologik barqaror rivojlanishga o‘tish va yashil iqtisodiyotni shakllantirish dolzarb mas-
alalardan bo‘lib, yashil iqtisodiyot global iqtisodiy va ekologik muammolarni hal qilishga qaratilgan. Yashil iqti-
sodiyot – bu insonning yer resurslariga mas’uliyatli munosabatini nazarda tutadigan iqtisodiy rivojlanish modeli. 
Bu boylikning o‘sishi va tabiiy resurslarni saqlash o‘rtasida oqilona murosani topishga qaratilgan. Yashil iqti-
sodiyot konsepsiyasini shakllantirish uchun asoslar o‘tgan asrning 80-yillari oxirida barqaror rivojlanish kon-
sepsiyasi doirasida yaratilgan. Barqaror rivojlanishlikning ko‘plab ta’riflari mavjud, lekin eng keng tarqalgan 
va umumiy qabul qilingan ta’rif 1987-yilda G. H. Brundland rahbarligi ostidagi BMT komissiya tomonidan taklif 
qilingan ta’rif bo‘lib, “Barqaror rivojlanish-bu kelajak avlodning hayotiy ehtiyojlarini xavf ostida qo‘ymasdan, 
zamonaviy avlodlarning zaruriyatlarini qondira oladigan rivojlanishdir” [6].

Barqaror rivojlanish o‘z tarkibiga iqtisodiy, ijtimoiy va ekologik jihatdan rivojlanishni oladi va uning ahami-
yati qachonki uchchala tarkib mos holda rivojlanishining ta’minlanishidadir.

Yashil iqtisodiyot konseptual hujjatlarda Yevropa yashil iqtisodiyotining rivojlanishi ekotizimlar (tabiiy 
kapi tal), iqtisodiyotni (jismoniy kapital) va jamiyatni (inson kapitali) birlashtirgan yaxlit tizim sifatida qaraladi va 
mos ravishda ularning maqsadlari bilan aniqlanadi [3].

1-jadval: Yashil iqtisodiyot
№ №Tarkib Maqsad
1 Ekotizim (tabiiy kapital) Ekologik barqarorlikni qo‘llab-quvvatlash
2 Iqtisodiyot (jismoniy kapital) Foydalanilayotgan resurlarning samaradorligini oshirish
3 Jamiyat (inson kapitali) Umumiy javobgarlik va tengsizlikni qisqartirish

Yashil iqtisodiyot salbiy oqibatlarni bartaraf qilish bilan kurashish emas balki, ekologik muammolarning 
kelib chiqish sabablarini bartaraf etish bilan ishlaydigan yondashuv bo‘lib, iste’molchilarning xulq-atvorlarini 
tubdan o‘zgartiradigan “yashil” texnologiyalarga asoslangan iqtisodiyotdir. Bularga quyidagilar kiradi:

● energiya samaradorligi va muqobil energiya;

● elektr energiyasini boshqarish tizimlari;

● ekologik bezarar transport;

● chiqindilar, havo va suv chiqindilarini boshqarish.

Ko‘plab rivojlangan mamlakatlar tomonidan yashil iqtisodiyot konsepsiyasi u yoki bu shaklda allaqachon 
qabul qilingan bo‘lib, unga erishish choralari global retsessiyaga qarshi kurash vositasi sifatida ko‘rib chiqil-
moqda [5].

Bu borada O‘zbekiston BMTning Barqaror taraqqiyot maqsadlari hamda Iqlim bo‘yicha Parij bitimiga 
qo‘shilgan. Shuningdek, 2019-yilda O‘zbekiston “Yashil iqtisodiyot”ga o‘tish strategiyasi”ni qabul qildi. Ushbu 
strategiyada mamlakatda uglerod sarfini keskin kamaytirish, iqtisodiyotning barcha tarmoqlarida ekologik 
toza va resurs tejamkor texnologiyalarni joriy etish, qayta tiklanuvchi, samarali energiya manbalaridan keng 
foydalanish ko‘zda tutilgan. Shuningdek, O‘zbekiston Respublikasi Prezidentining PQ-436-son “2030-yil-
gacha O‘zbekiston Respublikasining “yashil” iqtisodiyotga o‘tishiga qaratilgan islohotlar samaradorligini 
oshirish bo‘yicha chora-tadbirlar to‘g‘risida”gi qarorida 2022–2026-yillarga mo‘ljallangan Yangi O‘zbekiston-
ning taraqqiyot strategiyasida belgilangan vazifalarni amalga oshirish, O‘zbekiston Respublikasining “yashil” 
iqtisodiyotga o‘tish strategiyasi doirasida “yashil” va inklyuziv iqtisodiy o‘sishni ta’minlash borasida amalga 
oshirilayotgan chora-tadbirlar samaradorligini oshirish, qayta tiklanuvchi energiya manbalaridan foydalanish 
hamda iqtisodiyotning barcha tarmoqlarida resurslarni tejashni yanada kengaytirish chora-tadbirlari bo‘yicha 
dastur va 2030-yilgacha O‘zbekiston Respublikasida “yashil” iqtisodiyotga o‘tish va “yashil” o‘sishni ta’minlash 
bo‘yicha xarakatlar rejasi belgilab olindi [1].

Shu bois “yashil” va “aqlli” iqtisodiyotlarni yaratish barqaror taraqqiyot va rivojlanishni ta’minlashga qodir 
bo‘lgan innovatsiyalar, nou-xau va modellarni ishlab chiqarishda imkoniyatlarni kengaytirish uchun poydevor 
bo‘lishi mumkin [7].

Xar bir mamlakat xukumati milliy sharoitlarini hisobga olgan xolda global muammolarga nisbatan o‘z 
maqsadlarini global tavsifdagi tavsiyalar shaklida shakllantiradi. Ushbu global jarayonni milliy rejalashtirishda 
asosan mamlakat siyosatchi, iqtisodchi va ekologlari faol qatnashadilar. Barqaror rivojlanishni ishlab chiqish 
jarayonida iqtisodiy, ijtimoiy va ekologik sohalarda sodir bo‘lishi mumkin bo‘lgan tegishli jarayonlarning o‘zaro 
bog‘liqlikni tan olish va e’tiborda tutish ham o‘ta muhimdir.

Bu borada O‘zbekiston Respublikasi Prezidenti Sh.M. Mirziyoyev Yangi O‘zbekiston strategiyasi kitobida 
“Yashil iqtisodiyot”ga o‘tish strategiyasini hayotga tatbiq etish orqali iqtisodiyotning energiya va resurs sig‘im-
dorligini qisqartirish, ishlab chiqarishga tejamli texnologiyalarni keng joriy qilish, qayta tiklanuvchi texnologi-
yalardan foydalanishni kengaytirish, atom energetikasini rivojlantirish maqsadga muvofiqligini aytib o‘tdi [2].

Yangi iqtisodiyotning muhim sifati iqtisodiy qarorlarni qabul qilish jarayonda tabiatni iqtisodiy baho lashni 
adekvat holatda kiritilish ta’minlanishi kerak. Iqtisodiyot nazariyasidagi kabi amalda ham tabiiy boyliklar 
(resurslar va xizmatlar) qiymatini oshishiga aniq zaruriyat bor [3].

Bugungi kunga kelib dunyo bo‘ylab tabiiy kapitalni faqat tabiiy resurslar sifatida munosabatda bo‘lish 
kuchayib, ulardan foydalanishga nisbatan cheklov to‘siqlari kuchli bo‘lib bormoqda. Endilikda mamlakatlarning 
muvaffaqiyatli iqtisodiy o‘sish uchun tabiy resurlarni boshqa funksiyalarini ham hisobga olish kerak. Bu har 
qanday kapital kabi tabiiy kapitalni ham nazariy va amaliy jihatdan uning barcha tarkibiy qismlarining iqtisodiy 
ahamiyatini, daromad va foyda olish qobiliyatini hisobga olishga olib keladi.

T A H L I L  V A  N A T I J A L A R
Eng umumiy shaklda tabiiy kapitalning to‘rtta funksiyasini ajratish mumkin:

● resurs (tovarlar va xizmatlar ishlab chiqarish uchun tabiiy resurslar bilan ta’minlash);

● tartibga soluvchi ekologik xizmatlar (ifloslanish va chiqindilarni assimilyatsiya qilish, iqlim va suv rejimini 
tartibga solish va boshqalar.);

● estetik, axloqiy, madaniy, tarixiy jihatlar bilan bog‘liq tabiat xizmatlari (ma’naviy ekologik xizmatlar);

● insonlar va atrof-muhit salomatligini ta’minlash (bu funksiya iqtisodiyot uchun hali ham yangi, ma’lum 
darajada u tabiiy kapitalning dastlabki uchta funksiyasidan kelib chiqadi, ammo rivojlanish jarayoni 
uchun salomatlik ustuvorligini ahamiyatini alohida ta’kidlash mumkin )

Iqtisodiyotni modernizatsiya qilish, innovatsiyalarni qo‘llab-quvvatlash, tabiatni talab qiladigan texnologi-
yalarni resurslarni tejaydigan va energiya tejaydigan texnologiyalar bilan almashtirish orqali allaqachon eksplu-
atatsiya qilingan tabiiy resurslardan foydalanishni yaxshilash va atrof-muhitni muhofaza qilishga sarmoya kiritish 
zarur. Shuningdek, mavjud bo‘lgan eng yaxshi texnologiyalarni qo‘llash, xom ashyoni qayta ishlashni chuqur-
lashtirish va diversifikatsiya qilish va fan yutug‘laridan foydalanish lozim. Bu aholi farovonligini oshirish, xom 
ashyo qazib olish va tabiiy kapitalni ekspluatatsiya qilishning hozirgi darajasida YAIMni 2-3 barobar oshirish, 
atrof-muhit ifloslanishini kamaytirish imkonini beradi.

Xulosa kilib aytganda barqaror rivojlanish konsepsiyasi nafaqat ekologik muammolarga qarshi kurashish-
ning xalqaro va davlat darajasidagi vazifasi, balki zamonaviy oila, jamiyat, biznes va innovatsiyalarga tegishli 
ijtimoiy-madaniy yo‘nalish subyektlarining ham asosiy vazifasidir. Pedagogik faoliyat tajribamga asoslanib 
bizning fikrimizcha “Yashil iqtisodiyot”ga o‘tishda avvalo ta’limni oiladan, so‘ngra maktabgacha ta’lim muassa-
salaridan boshlash lozim deb bilaman. Chunki bolaga asosiy iqtisodiy tarbiya va ko‘nikma oiladan boshlanadi. 
Iqtisodiyot va oila ta’limi bir qarashda mutlaqo mos kelmaydigan tushunchalar bo‘lib tuyuladi. Ammo zamonaviy 
bola hayotining birinchi yillaridanoq o‘zini:

● o‘yinchoqlarini asrab avaylashni, oziq-ovqatni isrof etmaslikni;

● kiyim kechakni toza tutish va asrab avaylab kiyishni;

● elektr energiya, suv va boshqa inson hayoti uchun zarur bo‘lgan ne’matlardan tejamli foydalanishni;

● o‘simliklarni yanchimaslikni, ularni parvarish qilishni, ular bilan oziqlanishni;

● chiqindilarni har yerga tashlamaslik, ularni maxsus joyga tashlashni;

● kitob, daftar va boshqa o‘quv qurollari asrab, avaylab foydalanishni;

● o‘zgalar mehnatini qadrlash kabi iqtisodiy va ekologik tushunchalar va jarayonlar bilan to‘ldirilgan iqti-
sodiy muhitda topadi.

Shu o‘rinda bizning takliflarimdan yana biri oliy ta’lim muassasasi talabalarining iqtisodiy madaniyatlarini 
rivojlantirish jarayonida oliy ta’lim tizimida o‘qitilayotgan fanlarga o‘z yo‘nalishiga ko‘ra barqaror rivojlanishga 
oid bo‘lgan tushunchalarni va ularning ahamiyatini, majburiyati va natijalarini kiritish lozim. Masalan, “Iqtisodiyot 
nazariyasi” faniga barqaror rivojlanish tushunchasi uning dolzarbligi va ahamiyatini, “Tadbirkorlik asoslari” yoki 
“Biznesni boshqarish” kabi fanlarga tadbirkorlik faoliyatida barqaror rivojlanish zaruriyatlarini, tadbirkorlik faoli-
yati uning majburiyat va ma’suliyatlariga oid mavzular berilishi lozim. O‘zbekistonda endi rivojlanib kelayotgan 
fanlardan “Xulq-atvor iqtisodiyoti” fanida iste’molchilarga nisbatan ne’matlardan foydalanishda albatta ularning 
ekologik xavfsizligi va atrof-muhitni muhofaza qilish kabi tushunchalar kiritish zarur. Shuningdek, barqaror rivoj-
lanishni ta’minlash uchun uning huquqiy negizlarini yaratish lozim.

